
Digamos que nos reunimos co principal responsable da formacién
permanente do profesorado nunha comunidade auténoma cal-
quera do planeta Terra. Digamos que lle propofiemos un recurso
formativo para traballar a emerxencia climatica, explicando que o
foco xa non estd no cambio climatico (CC), como obxecto cienti-
fico, sendn na necesidade de actuar (mitigacion, adaptacion) para
evitar os peores escenarios que as ciencias do clima prognostican
para este século. A proposta parécelle interesante. Remata a xun-
tanza no mesmo ton cordial co que transcorreu. Xa na despedida,
digamos que a mesma persoa apoia a siia man no ombreiro de un
de noés e sentencia, case que ao oido: “Que!, non hai remedio, ver-
dade?”. A proposta non foi a ningures, pero nese momento expe-
rimentamos, de forma brutal, ese palabro que soa cada vez mais
no campo da Educacién Ambiental: solastalxia. E dicir, esa sensa-
cién melancélica que mestura a conciencia dunha biosfera cada vez
mais estragada e inhabitable e a percepcién da nosa incapacida-
de para mudar o rumbo. Impotencia que penetra as nosas subxec-
tividades, desesperanzadas de ver que non somos quen de evitar
a colision cos limites da biosfera, nin de repartir con xustiza e equi-
dade os recursos naturais e as cargas que xera a sta explotacion.
A cuestién é se podemos transformar ese sentimento de eco-pesi-

mismo nunha “eco-ansiedade
positiva” e “pro-activa”, como
suxire Maria Ojala, unha in-
vestigadora sueca preocupada
polo abatemento psicoldxico
das novas xeraciéns cando en-
frontan o CC. Ela mesma sina-
la que a educaciéon pode ser
unha ferramenta para catalizar
a solastalxia, promovendo a
transicion socio-ecoldxica que
faga da biosfera un lugar con-
fortable para nés e outras for-
mas de vida.

Nos derradeiros anos da déca-
da dos 60 e primeiros dos 70
emerxeron as primeiras aler-
tas do preocupante impacto
ambiental da actividade hu-
mana. A primavera silenciosa,
de Rachel Carson, ou Os Limi-
tes do Crecemento, do MIT,
sintetizaron as primeiras evi-
dencias cientificas dunha crise
ambiental que non deixou de
empeorar co paso dos anos. O
consumo de recursos e a sua
escaseza, a perda de biodiver-
sidade e a sua repercusién no
sistema agroalimentario, ou o
efecto que ten a acumulacién
de gases de efecto invernadoi-
ro na atmosfera procedentes
do uso masivo de combusti-
bles fésiles, son pezas dunha
crise de magnitude global.

Mais alé da exactitude dos
seus datos, estes traballos si-
tan, por primeira vez na his-
toria recente, a existencia de
limites: limites ao crecemento,
ao consumo de recursos, ao
aumento da poboacién, & ca-
pacidade da biosfera de man-
ter un equilibrio que permita a
vida tal e como a cofecemos.
Limites que ignora un sistema
econémico, o capitalismo glo-
bal de mercado, que asume o
dogma de que sen crecemen-

[1] Ojala, Maria (2013). Coping with Climate
Change among Adolescents: Implications

for Subjective Well-Being and Environmental
Engagement. Sustainability, 5, 2191-2209. https://
www.mdpi.com/2071-1050/5/5/2191

to non é posible o desenvolve-
mento humano.

E posible crecer de forma ili-
mitada nun planeta finito? A
ONU parece que si o cre. Entre
os Obxectivos de Desenvol-
vemento Sostible (ODS) apa-
recen o 8 (Traballo decente e
crecemento econdémico), que
apela ao crecemento do PIB, e
o 13 (Accién polo clima), que
asume as metas de mitigacién
do Acordo de Paris. Pois ben,
alcanzar simultaneamente am-
bas metas é imposible no mar-
co dunha Terra finita. Este
paradoxo non é novo. Desde
as primeiras alertas sobre a
crise ambiental e sobre a exis-
tencia de limites biofisicos ao
crecemento econémico tense
producido un enorme esforzo
por buscar saidas de emerxen-
cia que non cuestionen o sta-
tus quo vixente. Os ODS son
o ultimo invento para eludir o
debate sobre a insustentabili-
dade estrutural deste modelo,
posta agora en evidencia pola
emerxencia climética.

Na busca de palabras que sir-
van para describir un presen-
te cada vez mais condicionado
pola crise ambiental e a emer-
xencia climética, o termo An-
tropoceno ten adquirido certo
protagonismo para nomear a
nova época xeoldxica na que
nos atopamos, caracterizada
pola capacidade da especie
humana de ter un impacto fi-
sico significativo sobre a bios-
fera.

E un concepto en discusién,
tanto pola sta consideracion
—debatese a slUa aceptacion
como época xeolodxica dife-
rente do Holoceno—, como
polo momento en que se inicia
—con fitos propostos como a
aparicion da especie huma-
na, a revolucion neolitica, ou
o comezo da revolucién indus-

trial e o uso masivo de ener-
xia fosil—. Tamén se discute
a sta idoneidade fronte a ou-
tros conceptos, como Capi-
taloceno, que fai énfase na
lectura econémica. Con todo,
o quimico estadounidense
Will Steffen sitia a media-
dos do século XX a transicion
efectiva do Holoceno ao An-
tropoceno en forma de “gran
aceleracion”; isto é, un salto
exponencial nas actividades
humanas que transforman e
degradan a biosfera.

Se como humanidade cémpre
frear, decrecer, reducir, limitar
etc., na transformacién cultural
parella a este proceso compre
acelerar. A pesar da transcen-
dencia desta cuestién, a pers-
pectiva dos limites ten sido
ignorada nos marcos curricula-
res de practicamente todos os
sistemas educativos contem-
poraneos do planeta.

A ciencia leva mais dun século
dandolle voltas ao CC antro-
poxénico. E mais de medio sé-
culo con diagndsticos sélidos
sobre a slUa existencia, a res-
ponsabilidade humana nel e
as funestas consecuencias de
seguir alimentando as causas
que o provocan. Este cambio
é moi rapido dende o punto
de vista do tempo xeoldxico,
pero lento dende a perspecti-
va humana. E posible que non
haxa reto maior para a educa-
cién contemporanea que re-
accionar a unha catéstrofe a
camara lenta. O tempo crono-
|6xico é unha dimensién fun-
damental para entender o CC,
pero apenas é considerada no
curriculo como variable funda-
mental para afrontalo. Porén,
despois do Acordo de Paris
[2] Will Steffen, Wendy Broadgate, Lisa Deutsch,
Owen Gaffney y Cornelia Ludwig: The trajectory
of the Anthropocene: The Great Acceleration,

The Anthropocene Review vol. 2 num. 1, abril

de 2015; http://anr.sagepub.com/content/

early/2015/01/08/2053019614564785 .abstract,
http://anr.sagepub.com/content/2/1/81

(2015), e das declaraciéns de
Emerxencia do Parlamento Eu-
ropeo (2019) e do Goberno de
Espana (2020), segue a ser di-
ficil, dous anos despois, ato-
par un centro de ensino, de
calquera nivel, no que se ex-
perimente que estamos en
emerxencia climatica.

Para valorar o anémalo desta
situacion compre mirar para o

significado de “emerxencia”:
o dicionario da Real Acade-
mia Galega fala de “situacién
sobrevida, de caracter ines-
perado, que afecta en menor
ou maior grao 4 seguranza das
persoas, dos bens ou do me-
dio ambiente”. A LOMLOE,
por exemplo, incorpora o con-
cepto no seu Preambulo. Pero
actuamos realmente coma se

vivisemos nunha situacion ex-
cepcional? Actuamos en con-
secuencia, por  exemplo,
dende o sistema educativo?
Temos a conviccidon de que
non. Haberd que ver como
pode mudar a LOMLOE este
panorama, sobre todo tendo
en conta a complexidade do
sistema educativo espafol e
as inercias que soporta. Den-
de o noso punto de vista, nes-
ta conxuntura é necesario un
curriculo de emerxencia cli-
matica®! (CEC), porque ex-
cepcional é o reto que temos
por diante e excepcional terd
que ser, tamén, o rol do siste-
ma educativo.

Denantes da LOMLOE, o CC
xa estaba no curriculo espa-
fiol. Pero como tema, non
como problema na definicién
das prioridades da socieda-
de e, por loxica, do sistema
educativo. Esta é unha caren-
cia que comparten todos os
sistemas educativos contem-
poraneos como indican os es-
tudos comparados sobre esta
cuestién (Eilam, 2022)4. Alén
doutras cuestions mellorables
(por exemplo, a limitaciéon do
CC climético as disciplinas li-
gadas as ciencias naturais ou
o baleiro curricular sobre as
dimensidéns sociais, éticas,
politicas e culturais da crise
climética), o verbo descarbo-
nizar non se conxuga no curri-
culo, como tampouco outros
conceptos esenciais coma 0s

[3] Véxase:

Gonzélez-Gaudiano, E., Meira, P.A., &

Gutiérrez, J. (2020). ;Cémo educar sobre la
complejidad de la crisis climatica? Hacia un
curriculum de emergencia. Revista Mexicana

de Investigacién Educativa, (25) 87, 843-872.
http://www.scielo.org.mx/scielo.php?script=sci_
arttext&pid=51405-66662020000400843.
Gonzélez-Gaudiano, E.J., & Meira, P. A. (2020).
Educacién para el cambio climatico ;Educar sobre
el clima o para el cambio? Perfiles Educativos,

42 (168), 157-174. https://doi.org/10.22201/
iisue.24486167e.2020.168.59464

[4] Eilam, Efran (2022): Climate change
education: the problem with walking away from
disciplines, Studies in Science Education, 1.34,
2022. https://www.tandfonline.com/doi/full/10.10
80/03057267.2021.2011589



de xustiza climatica ou tran-
sicién ecoldxica. A LOMLOE
pode mudar esta inercia. A cri-
se climatica aparece explicita-
mente por primeira vez na lei
marco que regula o noso sis-
tema educativo, ainda que
diluida no paraugas contro-
vertido do desenvolvemen-
to sostible e da Axenda 2030.
O enfoque pedagdxico que se
adopta, vincllase aos ODS e
ao marco da educacién para
o desenvolvemento sostible
e a cidadania global, con alu-
sidns & transicion ecoldxica e
a adopcion dunha perspectiva
eco-social. Pero o verbo des-
carbonizar segue sen conxu-
garse, se ben cabe esperar
que a nova partitura curricular,
mais sensible & crise climatica,
se vexa reforzada na transpo-
sicion autondmica. A cuestion
fundamental é se este impul-
so sera suficiente para acelerar
os cambios sociais necesarios.
Insistimos: o timing da ameaza
climética require un curriculo
de emerxencia climatica (CEC)
que faga do sistema educati-
vo, en todos os seus niveis, un
acelerador cultural das transi-
ciéns que é necesario empren-
der na dobre perspectiva da
adaptacién e a mitigacion.

Para articular un CEC propo-
Aemos tres principios estra-
téxicos basicos:

- A urxencia: que implica si-
tuar a crise climatica no cer-
ne da axenda educativa. Se
o tempo de resposta é fun-
damental, precisamos accions
educativas inmediatas, a cur-
to e medio prazo, para impli-
carmos e empoderarmos as
comunidades educativas no
camifio para lograr os obxec-
tivos do Acordo de Paris e no
desenvolvemento das politicas
climaticas da Uniéon Europea e
do Goberno espafiol. O dltimo

informe de situaciéon do IPCC

(2022) fixa, precisamente, nos
préximos 2-3 anos o tempo de
reaccién para ter posibilidades
de acadar os +1,5°/+2° C a fi-
nais deste século.

— Que as comunidades edu-
cativas valoren a relevancia e
o potencial de ameaza do CC,
pero sen xerar sobre-deter-
minacién. O curriculum debe
servir para superar a distancia
psicoldxica e social que separa
a ameaza climética da percep-
cion social. A axenda educati-
va debe ser unha ferramenta
prioritaria para situar o CC no
foco da axenda publica. Sé asi
se poderd implicar a cidada-
nia nos cambios de fondo ne-
cesarios para facer viable unha
transicion ecosocial xusta.

— Utilizar as escolas para es-
tablecer conexiéns signifi-
cativas entre a cidadania e a
emerxencia climatica. E im-
perativo que as persoas e as
comunidades asuman respon-
sabilidades nas causas do CC
e nas soluciéns; non vernos sé
como vitimas, sendén tamén
como axentes de cambio nas
acciéns de mitigaciéon e adap-

tacion. A investigacién edu-
cativa dispofible indica que
as conexions do CC coa ali-
mentacién, a salde e os esti-
los de vida, en xeral, son vias
privilexiadas para fixar esas co-
nexions, tanto pola importan-
cia que tefien estas facetas da
vida cotid na xeracién do pro-
blema, como pola posibilida-
de que ofrecen para actuar na
esfera de influencia das comu-
nidades educativas (a escola,
as familias, os estilos de vida,
o espazos local etc.).

